
ᕼᐊᒻᓚᒃᑯᑦ ᑎᑭᕋᕐᔪᐊᕐᒥ  ᐃᒥᕐᒧᑦ ᐱᔪᓐᓇᐅᑎᖓ ᓈᓴᐅᑕ No. 3BM‐WHA0914 ᐊᕿᒋᐊᓂᖅ ᓄᑕᒍᕆᐊᕐᓂᖅ 

ᓇᐃᒃᓕᒋᐊᕐᓯᒪᔪᑦ ᐅᖃᐅᓯᒃᓴᐃᑦ 

ᕼᐊᒻᓚᒃᑯᑦ ᑎᑭᕋᕐᔪᐊᕐᒥ ᑐᓂᓯᖕᒪᑕ ᓄᓇᕗᑦ ᐃᒥᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᒥᕐᒧᑦ ᐱᔪᓐᓇᐅᑎᑕᕋᓱᑎᒥᒃ 
ᐊᕿᒋᐊᕐᕈᑎᒥᒃ ᓄᑕᖑᕆᐊᕈᑎᒥᒃᓗ ᐃᒥᕐᒧᑦ ᐱᔪᓐᓇᐅᑎᖓᓄᑦ ᓇᓴᐅᑎᖓ 3BM‐WHA0914.  ᑖᓐᓇ 
ᐱᓇᓲᑕᐅᔪᖅ ᑭᖑᕕᐅᑎᓪᓗᓂ ᑐᓂᔭᐅᓯᒪᔪᒧᑦ ᒫᔨ 25, 2014. ᕼᐊᒻᓚᒃᑯᑦ ᐊᕋᒍᓄᑦ 10-ᓄᑦ 
ᓄᑕᖑᕐᑎᑦᑎᒋᐊᕋᓱᒃᑐᑦ ᐱᔪᓐᓇᐅᑎᖓᓂᒃ ᐊᑐᕐᓂᐊᕐᓗᓂ ᐊᕋᒍᒧᑦ 2025 ᑎᑭᓪᓗᒍ. ᐃᓱᒪᒋᔭᐅᔪᖅ 
ᓇᓚᐅᑦᑖᕐᑕᐅᔪᖅ ᐃᓄᒋᐊᒃᓯᑎᒋᓂᐊᕐᕋᓱᒋᔭᐅᓪᓗᓂ 488  ᐊᕋᒍᖓᓂ 2025. 

ᕼᐊᒻᓚᒃᑯᑦ ᑎᑭᕋᕐᔪᐊᕐᒥ ᐃᒥᕐᒥᒃ ᐱᖃᑦᑕᕐᑐᑦ ᐃᖃᓗᖃᕐᑐᒥᑦ ᑕᓯᕐᒥᑦ ᐊᖏᓂᖃᕐᑐᒥ ᐃᒪᕐᑐᓂᖓᓂᒃ 
ᐅᖓᑕᓄᖏᑦᑐᖅ 30,000 ᑭᑉᐸᕆᒃᓯᓗᒍ ᐊᕋᒍᑕᒪᑦ. ᓱᓪᓗᓕᒃ ᐃᒻᒥᕐᓱᐃᕕᒃᒧᐊᖓᓪᓗᓂ ᑕᓯᕐᒥᑦ, 
ᐃᒻᒥᕐᓱᐃᕕᒃᓗ ᐃᓚᔭᐅᖃᑦᑕᕐᖢᓂ ᖁᐱᕈᓄᑦ ᑐᖁᓴᐅᑎᒥᒃ ᐃᒥᕐᑕᐅᑎᒧᑦ ᐃᒻᒥᕐᑕᐅᕙᒃᖢᑎᒃ. ᐋᕿᒋᐊᕈᑎ 
ᓄᑕᖑᕆᐊᕈᑎ ᐊᓯᓪᓖᔾᔨᐊᖏᑦᑐᖅ ᐊᖏᓂᖓᓂᒃ ᐃᒥᕐᒥᒃ ᐱᖃᑦᑕᕐᑕᖓᓂᒃ ᐱᔪᓐᓇᐅᑎᖓᓂ.      
 

ᕼᐊᒻᓚᒃᑯᑦ ᑎᑭᕋᕐᔪᐊᕐᒥ ᑎᓯᔪᓄᑦ ᐃᒋᑦᑎᕕᒃ ᐊᒃᑕᕐᕕᒃ ᐅᖓᓯᒃᓂᖃᕐᑐᖅ 3 km ᓂᒋᕐᐸᓯᐊᓂ 
ᐊᑭᓐᓇᕐᐸᓯᐊᓂ ᓄᓇᓕᑦ. ᐃᓂᒋᔭᖓ ᐊᖏᓂᖃᕐᑐᖅ 1.2 ha, ᐊᒃᑕᕐᕕᒃ, ᓴᕕᕋᔭᒃᑯᕕᒃ, ᐃᒃᓗᒥᖓᕐᑐᑦ 
ᓴᓂᕐᑕᐅᓯᒪᔪᑦ ᐊᒻᒪᓗ ᑐᐊᐸᒃᑕᕐᕕᒃ. ᓴᓇᔭᐅᓚᐅᕐᓯᒪᔪᖅ ᐊᒃᑕᕐᕕᖓ ᐊᕙᓗᔭᐅᓪᓗᓂ ᓯᑎᐱᕆ 2014 
ᐅᖃᐅᓯᐅᓚᐅᕐᓂᖓ ᒪᓕᒃᖢᒍ ᐃᓄᓕᕆᔨᑐᖃᒃᑯᑦ ᖃᐅᔨᓴᕐᕈᑎᖏᓐᓂ. 
 

ᕼᐊᒻᓚᒃᑯᑦ ᑎᑭᕋᕐᔪᐊᕐᒥ ᓄᓇᓯᐅᑎᒃᑯᑦ ᒥᓪᓗᐊᕈᑎᒧᑦ ᑮᓇᓗᖏᑦ ᐱᔭᐅᖃᑦᑕᕐᑐᑦ ᑯᕕᔭᐅᕙᒃᖢᓂᓗ ᑯᕕᕐᑕᕐᕕᒃᒧᑦ 
ᐅᖓᓯᓂᖃᕐᑐᖅ 450 metres ᓂᒋᕐᐸᓯᐊᓂ ᐊᑭᓐᓇᕐᐸᓯᐊᓂ ᓄᓇᓕᑦ. ᑯᕕᕐᑕᕐᕕᒃ ᑯᕕᕆᔭᐅᖃᑦᑕᕐᖢᓂ ᓄᓇᓯᐅᑎᒧᑦ 
ᒥᓪᓗᐊᕈᑎᒧᑦ, ᐊᑕᐅᓯᐅᓪᓗᓂ ᑯᕕᕐᑕᕐᕕᐅᔪᖅ ᓴᓇᔭᐅᓂᑯ ᐃᓗᑦᑐᕐᓯᒪᓪᓗᓂ ᑕᓯᕐᒥᑦ, ᓇᑎᕐᓇᖓᓗ ᐃᒪᕐᓱᓂᖓ 
ᐊᖏᓂᖃᕐᑐᖅ ᐃᒪᐃᔭᕐᕕᐅᔪᖅ ᑯᕕᕐᑕᕐᕕᒃᒥᑦ 600 metres  ᑕᕆᐅᒧᐊᓚᐅᖏᓐᓂᖓᓂ ᑕᓯᐅᔭᕐᔪᐊᕐᒧᑦ Hudson Bay.  
ᖃᑦᑎᒃᓯᓕᕐᓯᒪᔪᑦ ᑲᓇᖕᓇᖓᓂ ᐊᑭᓐᓇᖓᓂᓗ ᐊᖏᓂᕐᓴᒥᒃ ᑯᕕᕐᑕᕐᕕᐅᔪᓐᓇᕐᓯᓯᒪᓪᓗᓂ, ᐃᒪᐃᔭᖃᑦᑕᕐᑐᖅ 
ᑕᑕᓕᕋᖓᒥ ᐊᑭᓐᓇᖓᓂ ᑲᓇᖕᓇᖓᓂᓗ ᑯᕕᕐᑕᕐᕕᒃᒥᑦ, ᐃᒥᕐᓗ ᑰᒃᐸᓪᓕᐊᓪᓗ ᓄᓇᑰᕐᖢᓂ ᑲᓇᖕᓇᖓᓂ ᓄᓇᐅᓪᓗ 
ᐊᑖᒍᑦ ᐅᔭᕋᓱᒃᔪᐃᓪᓗ ᐊᑯᓐᓂᖓᒍᑦ. 
 

ᕼᐊᒻᓚᒃᑯᑦ ᑎᑭᕋᕐᔪᐊᕐᒥ ᕿᓄᕐᖓᓱᒃᑐᑦ ᐋᕿᒋᐊᕐᓯᔪᒪᓪᓗᑎᒃ ᐃᒥᕐᒧᑦ ᐱᔪᓐᓇᐅᑎᖓᓄᑦ  3BM‐WHA0914 

ᐊᖏᖕᓕᒋᐊᕐᑕᐅᔪᒪᓪᓗᓂ ᑯᕕᕐᑕᕐᕕᐅᔪᖅ. ᐊᖏᖕᓕᒋᐊᕐᓂᖓ ᐱᔾᔪᑎᒋᓪᓗᒍ ᑯᕕᕐᑕᕐᕕᒃ ᐃᒻᒥᕈᓐᓇᕐᓂᖓ 
ᐊᖏᓕᒋᐊᕐᑕᐅᓇᓱᒃᖢᓂ ᐊᖏᓂᖃᓕᕐᓗᓂ 36,161 ᑭᑉᐸᕆᒃᓯᓗᒍ ᐊᕋᒍᑕᒪᑦ, ᓴᓇᔭᐅᓗᓂ ᖃᑦᑎᒃᓯᓕᕐᑕᐅᓗᓂ 
ᐳᕐᑐᓯᒋᐊᕐᑕᐅᓗᓂ ᐊᕙᑕᓂᑦᑐᖅ ᑲᓇᖕᓇᖓᓂᑦᑐᖅ, ᐳᒃᑭᓐᓂᖓᓂᑦᑐᓪᓗ ᐳᕐᑐᓯᒋᐊᕐᑕᐅᓗᑎᒃ ᐊᕙᓗᓯᒪᓂᖏᑦ. 
ᐊᖏᒃᓕᒋᐊᕐᑕᐅᓂᖓ ᑯᕕᕐᑕᕐᕕᒃ ᒪᓕᒃᓯᒪᓇᓱᒃᓗᓂ ᐱᔭᕆᐊᖃᕐᓂᖓᓂᒃ ᐱᔪᓐᓇᐅᑎᖓᓂ ᐃᓚᖓᓂ ᑎᑎᕋᕐᓯᒪᔪᖅ  
Part D, Item 4  ᑐᖓᓂᐅᖏᑦᑐᖅ 1.0 metre ᐳᕐᑐᓂᖃᕐᓗᓂ ᐃᒪᖃᖏᓐᓂᖓ ᐊᕙᓗᖓ. ᓱᓪᓗᓕᕐᑕᐅᓗᓂᓗ 
ᐃᒪᐃᔭᐅᑕᐅᓂᐊᕐᑐᒥᒃ ᒥᓪᓗᐊᕈᑎᖃᕐᓗᓂ. ᑯᕕᕐᑕᕐᕕᒃ ᓴᓇᔭᐅᓂᐊᕐᑐᖅ ᐊᕋᒍᒧᑦ ᑯᕕᕐᑕᕐᕕᐅᔪᓐᓇᕐᓗᓂ , 

ᐃᒪᐃᔭᕐᑕᐅᓕᕈᓂᓗ ᐃᒪᕐᓱᓂᖓ ᓇᑎᕐᓇᐅᓂᖓ ᐱᕈᕐᑐᖃᓕᕐᑎᓪᓗᒍ. ᐃᒪᐃᔭᕐᑕᐅᔪᖅ ᓇᑎᕐᓇᖓᓄᑦ ᐊᒋᓯ 15−ᒥᑦ 
ᓯᑎᐱᕆ 15 ᐊᕋᒍᑕᒪᑦ ᐱᐅᓯᒋᐊᕈᑕᐅᓂᐊᕐᒪᑦ.  ᐊᖏᒃᓕᒋᐊᕐᓂᖓ ᑯᕕᕐᑕᕐᕕᒃ ᐊᕋᒍᓄᑦ 20−ᓄᑦ ᐊᑐᕈᓐᓇᕐᓂᐊᕐᓗᓂ 
ᐱᔭᕆᐊᖃᕐᓂᖏᑦ ᕼᐊᒻᓚᒃᑯᑦ ᓕᒃᓗᒋᑦ. ᓴᓇᔭᐅᓯᒋᐊᕐᓗᓂ ᐅᐱᖓᖓᓂ 2015  ᐱᔭᕆᕐᑕᐅᓗᓂ ᓄᖑᐊᓂ 2015.  

